
2024, martxoak 13. Asteazkena52. zk. 1. orr.

I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Euskara, Kultura eta Kirol Saila

Bizkaiko Foru Aldundiaren 24/2024 FORU DEKRETUA, martxoaren 7koa. Ho-
nen bidez, onetsi egiten dira 2024. urtean zehar Bizkaiko Higiezinen Kultur 
Ondarea berritzeko eraikuntza esku-hartzeak egiteko foru diru-laguntzen oi-
narri arautzaileak eta deialdia.

Euskara, Kultura eta Kirol Sailaren helburuetako bat da gure lurraldeko ondare arki-
tektonikoa sustatzea eta babestea.

Testuinguru horretan, beste sustapen-jarduera batzuk alde batera utzita, Foru Era-
kunde honi esleitutako helburuetako bat da kontrolatzea Bizkaiko lurralde-eremuan egi-
ten diren ondasun higiezinetako obra eta esku-hartzeek ez dituztela aldatzen ondasun 
horien kultura-balioak.

Zehazki, foru-dekretu honek arautzen du diru-laguntzak ematea 2024. urtean zehar 
Bizkaiko kultur ondare higiezina birgaitzeko eraikuntza esku-hartzeak egiteko, esku-har-
tze horien bidez ondasun higiezinak kontserbatu, zaharberritu eta hobetzeko, publikota-
sunaren, lehiakortasunaren eta objektibotasunaren printzipioetan oinarrituta.

Foru dekretu honetan araututako diru-laguntzen helburua Bizkaiko kultur ondare ar-
kitektonikoa hobetzea denez, diru-laguntzen xedearen barruan interes kultural duen kul-
tur ondare higiezina sartzen da, baldin eta, araudi juridikoak babestu gabe egon arren, 
baloratuta badago eta Euskal Kultur Ondarearen Zentroko artxiboetan eta Bizkaiko Foru 
Aldundiko inbentarioan bilduta badago.

Foru-dekretu honen eskumen-esparruaren oinarria Euskal Kultura-Ondareari buruz-
ko 2019ko maiatzaren 9ko 6/2019 Legean dago ezarrita. Izan ere, lege horren 75. artiku-
luak ezartzen du Eusko Jaurlaritzak eta foru-aldundiek, lege horren hirugarren artikuluan 
aurreikusitako eskumenak baliatuz, euskal kultura-ondarea osatzen duten ondasunen 
titularrei laguntza ekonomikoa emateko neurriak arautuko dituztela, lege horretan au-
rreikusitako betebeharrak —ondasun horiek kontserbatzeari, zaintzeari, haien balioa 
nabarmentzeari eta zabalkundea emateari dagokienez— bete daitezen sustatze aldera.

Euskara, Kultura eta Kirol Sailaren egitura organikoari buruzko araudiak (2020ko 
abenduaren 29ko 131/2020 Foru Dekretuak onartua), sailari dagokio ondare historiko 
kulturala ikertzea, kontserbatzea eta zabaltzea. Horrela, Ondare arkitektonikoa haren 
adierazpenetako bat denez, aipatutako egitura organikoari buruzko erregelamenduaren 
arabera, Kultura Ondarearen Zerbitzuaren mendean dagoen Esku Hartze Arkitektoni-
koaren Atalak, Bizkaiko ondare higiezina (foru-titulartasunekoak izan zein ez, bai eta 
beste titulartasun publiko edo pribatu batzuetakoak ere) kontserbatzeko eta hobetzeko 
jarduera-ildoak eta proiektuak kudeatzea eta haien jarraipena egitea proposatu du.

Halaber, xedapen hau izapidetzean printzipio hauek hartu dira oinarri: beharrezkotasu-
na eta eraginkortasuna, proportzionaltasuna, segurtasun juridikoa, gardentasuna, laster-
tasuna, efizientzia eta kontu-ematea, hauek guztiak erregulazio onaren printzipioei lotuta-
koak baitira. Izan ere, hala ezartzen dute xedapen orokorrak egiteko prozedura arautzen 
duen Bizkaiko Foru Aldundiaren ekainaren 15eko 87/2021 Foru Dekretuaren 3. artikuluak 
eta Administrazio Publikoen Administrazio Prozedura Erkidearen 2015eko urriaren 1eko 
39/2015 Legearen 129. artikuluak (printzipio horiek, oro har, lantzen ditu). Azkenik, maia-
tzaren 28ko 63/2019 Foru Dekretua betetzen da, zeinaren bidez ezartzen baitira Bizkaiko 
Foru Aldundiaren jardun-eremuan hizkuntza ofizialak erabiltzeko irizpideak.

Beste alde batetik, aurrerapen ekonomiko eta soziala lortzeko, Bizkaiko Foru Al-
dundiak ezinbestekotzat jotzen du emakumeen eta gizonen berdintasuna benetan eta 
eraginkortasunez lortzeko bidean aurrera egitea eta ondore horretarako urte asko dara-
matza arlo horretan lanean. Ildo horretatik, dekretu honek genero-ikuspegia txertatzen 
du, bai hura lantzean, bai aplikatzean, martxoaren 16ko 1/2023 Legegintzako Dekretua, 
emakumeen eta gizonen berdintasunerako eta emakumeen aurkako indarkeria matxis-

tarik gabe bizitzeko Legearen testu bategina onartzen duena eta Gizonen Berdintasune-
rako ekainaren 20ko 4/2018 Foru Arauan adierazten den bezala. Era berean, kontuan 
hartu da Bizkaiko Foru Aldundiaren azaroaren 19ko 141/2013 Foru Dekretuan xedatu-
takoa. Dekretu horren bidez, generoaren araberako eraginaren aurretiazko ebaluazioa 
egiteko jarraibideak ezartzen dira.

Azkenik, adierazi behar da, Bizkaiko Foru Aldundiaren ekainaren 15eko 87/2021 
Foru Dekretuan ezarritakoarekin bat, dirulaguntzen dekretu hau prestatzean txosten 
hauek eman direla:

1.  Genero-eraginaren aurretiazko ebaluazioa.
2.  Euskara, Kultura eta Kirol Sailaren txosten juridikoa.
3.  Generoaren Eraginaren Aurretiazko Ebaluazioari buruzko txostena.
4.  Kontrol ekonomikoari buruzko txostena.
5. Legezkotasunari buruzko txostena.
Bizkaiko Kondaira Lurraldeko Foru Erakundeen Hautapen, Antolaketa, Erregimen eta 

Funtzionamenduari buruzko 1987ko otsailaren 13ko 3/1987 Foru Arauaren 39.k) artiku-
luak ezartzen du foru diputatuen eskumena dela, besteak beste, Foru Aldundiari propo-
samenak aurkeztea haien sailetako gaiei buruzko foru dekretuen proiektuak onar ditzan. 
Bestalde, Foru Administrazioak ematen dituen diru-laguntzen araubide juridiko orokorra 
arautzen duen 2005eko maiatzaren 31ko 5/2005 Foru Arauaren 16.1 artikuluak ahalme-
na ematen dio Bizkaiko Foru Aldundiari diru-laguntzen emakida arautuko duten oinarriak 
onesteko. Eta Diru-laguntzen Erregelamendua onesten duen Bizkaiko Foru Aldundiaren 
2010eko martxoaren 23ko 34/2010 Foru Dekretuaren 41.1 artikuluak aukera ematen 
du diru-laguntzen oinarri arautzaileak eta deialdia batera izapidetzeko, eta ezartzen du 
Bizkaiko Foru Aldundiaren Gobernu Kontseiluari dagokiola onartzea, egintza bakarrean.

Hori dela bide, Euskara, Kultura eta Kirol Saileko foru-diputatuaren ekimenez, eta 
aurrez Bizkaiko Foru Aldundiak azterturik, honako hau

XEDATZEN DUT:

Artikulu Bakarra.— Foru diru-laguntzen oinarri arautzaileak eta deialdi publikoa 
onestea

Bizkaiko Lurralde Historikoan 2024. urtean zehar higiezinen kultur ondarea berritze-
ko eraikuntza esku-hartzeak egiteko foru diru-laguntzen oinarri arautzaileak eta deialdia 
onesten dira.

AZKEN XEDAPENAK

Azken Xedapenetako Lehenengoa.—Erregelamendu bidez garatzeko gaikuntza
1.  Gaitu egiten da Euskara, Kultura eta Kirol Saileko foru diputatua, Foru Dekretu 

honetan xedatutakoa garatu, gauzatu eta aplikatzeko behar diren xedapen guztiak eman 
ditzan. Gaikuntza horren barruan sartzen da dagozkion diru-laguntzak ematea.

2.  Halaber, Euskara, Kultura eta Kiroleko foru diputatuari ahalmena ematen zaio 
eskaerak aurkezteko epea luzatzeko, baldin eta dagokion sistemaren edo aplikazioaren 
ohiko funtzionamendua eragozten duen gorabehera teknikoren bat gertatzen bada, Ad-
ministrazio Publikoen Administrazio Prozedura Erkidearen urriaren 1eko 39/2015 Legea-
ren 32.4 artikuluan aurreikusia.

Azken Xedapenetako Bigarrena.—Indarrean jartzea
Foru Dekretu hau Bizkaiko Aldizkari Ofizialean argitaratu eta biharamunean jarriko 

da indarrean.
Bilbon, 2024ko martxoaren 7an.

Euskara, Kultura eta Kiroleko foru diputatua,
LEIXURI ARRIZABALAGA ARRUZA

Ahaldun Nagusia, 
ELIXABETE ETXANOBE LANDAJUELA

FORU DIRULAGUNTZEN OINARRI ARAUTZAILEAK ETA DEIALDIA. 2024. 
URTEAN ZEHAR BIZKAIKO HIGIEZINEN KULTUR ONDAREA BERRITZEKO 

ERAIKUNTZA ESKU-HARTZEAK EGITEKOAK
I. TITULUA

XEDAPEN OROKORRAK

1. oinarria.—Diru-laguntzaren xedea
1.  Diru laguntza honen xedea da 2024an zehar Bizkaiko higiezinen kultur ondarea 

berritzeko egingo diren eraikuntza arloko esku-hartzeak.
2.  Honako hauek izan ahalko dira foru-dekretu honetako diru-laguntzen onuradun: 

balio kultural nabarmena duten ondasun higiezinak berritzeko eraikuntza esku-hartzeak, 
baldin eta higiezinotan hobetu, finkatu, berritu edo zaharberritzeko lanak egin behar ba-
dira. Ildo horretan, diruz lagundu ahal izango dira egitura sendotzeko, estalkiak zaharbe-
rritzeko eta historiaren eta artearen ikuspegitik interes berezia duten arkitektura-elemen-
tuak zaharberritzeko lanak.

Honako higiezin hauei emango zaie lehentasuna: babes bereziko eta ertaineko onda-
sun higiezinei edo halakotzat jotzeko espedientea hasita daukaten ondasun higiezinei, 
hau dena, maiatzaren 9ko 6/2019 Euskal Kultur Ondareari buruzko Legeak ezarritako 
moduan.

Diru-laguntzak jaso ahal izango dituztenak hauexek izango dira:
a)   Esku-hartzeak egiteko eta katalogatutako ondasun higiezinak dokumentatzeko 

beharrezkoak diren proiektuak -haien ondoriozko azterlan zein txostenak barne-, 
2023an eta 2024an urtetan idatziak.

b)   Aurreko zenbakiko proiektuen arabera eraikinak berritzeko 2024. urtean egiten 
diren lanak, bai eta Bizkaiko Foru Aldundiko Kultura Ondarearen Zerbitzuak es-
ku-hartzeetarako ezarritako irizpideen arabera egiten direnak ere.

    Horretarako, Bizkaian kokatuta dauden eraikinok baldintza hauetako bat bete 
behar dute:

    1)   Babes bereziko, ertaineko edo oinarrizko ondasuntzat jota daudenak Euskal 
Kultur Ondarearen Legearen arabera, edo babes bereziko edo ertaineko on-
dasuntzat jotzeko espedientea hasita dutenak maiatzaren 9ko 6/2019 Eus-
kal Kultur Ondarearen Legearen arabera.

    2)   Udal plangintzak katalogatua.
    3)   Katalogatzeko proposamenen batean sartuta daudenak, edo Bizkaiko Foru 

Aldundiak edo Eusko Jaurlaritzak eginiko inbentario batean.
    Diru-laguntza eskabidean aurkeztutako proiektuak 2024ko ekitaldiaren barruan 

burutu beharko dira.
3.  Foru dekretu honen aplikazio-eremutik kanpo geratzen dira oinarri honetako 2. 

zenbakian aurrez ikusitako kasuetan jasota ez dauden esku-hartzeak.
4.  Diru-laguntza jaso dezaketen gastuak izango dira batere zalantzarik gabe lagun-

dutako jardueraren izaerarekin bat datozenak, guztiz beharrezkoak direnak eta ezarri-
tako epearen barruan egiten diren gastuak, baina diru-laguntza jaso dezaketen gastuen 
eskuraketa-balioa ezin da inola ere izan merkatuko balioa baino handiagoa.

Gastu hauek ezin izango dute diru-laguntzarik jaso, eta, hala badagokio, araztu egin-
go dira:

a)   Ondasunaren ondare-balioak kontserbatzeko eta/edo lehengoratzeko eragin zu-
zenik ez duten higiezinaren barruko lanei dagozkien gastuak, erosotasun-mailak 
hobetzeari lotuta daudenak.

b)   Ekipo-ondasunak erostea, baldin eta haien amortizazioa luzeagoa bada jardue-
rak egiteko dekretu honetan zehaztutako epea baino.

c)   Banku-kontuen zorren interesak.
d)   Interesak, gainordainak eta administrazio zehapenak eta zehapen penalak.

e)   Prozedura judizialen gastuak.
f)   Balio Erantsiaren gaineko Zerga (BEZ).
g)   Oro har, maiatzaren 31ko 5/2005 Foru Arauaren 29. artikuluak berariaz kanpo 

uzten dituenak.
5.  Foru dekretu honen helburua da eskatzaileen ekintzak lagundu eta osatzea; ez 

dira inoiz finantzatuko jarduera egiteagatik sortutako gastu guztiak.

2. oinarria.—Onuradunak
1.  Foru dekretu honek arautzen dituen dirulaguntzen onuradun izan daitezke es-

ku-hartzearen xede den higiezinaren jabe diren pertsona fisikoak. Hori egiaztatzeko, 
Jabetza Erregistroaren ohar soila edo ziurtagiria aurkeztu beharko da -higiezina eska-
tzailearen izenean inskribatuta dagoela egiaztatzen duena- hurrengo 6.2.a) oinarrian 
adierazten denaren arabera, eta maiatzaren 31ko 5/2005 Foru Arauaren 12. artikuluaren 
inguruabarretan sartuta ez badaude.

2.  Diruz lagun daitezkeen esku-hartzeak, foru dekretu honen arabera, Jabetza Ho-
rizontalaren Araubidean sartuta dauden ondasunen gainekoak badira, jabe bakoitzak —
etxebizitza eta/edo lokal bakoitzeko jabeak— eskaera indibiduala aurkeztu beharko du, 
esku-hartzea baimentzen duen jabeen erkidegoaren erabakiarekin batera, eta, kasu ba-
koitzean, eskatzaileak higiezin osoan duen partaidetza-ehunekoa adierazi beharko da.

Horrela, kasu hauetan, jabeen erkidegoek aurkeztutako eskaerak ez dira izapidetze-
ko onartuko, baizik eta jabe den pertsona fisiko bakoitzak banaka aurkeztutako eskabi-
deak bakarrik.

3.  Era berean, foru dekretu honek arautzen dituen dirulaguntzen onuradun izan 
daitezke esku-hartzearen xede den higiezinaren jabe diren etxebizitza-kooperatibak. 
Hori egiaztatzeko, Jabetza Erregistroaren ohar soila edo ziurtagiria aurkeztu beharko 
da —higiezina etxebizitzen kooperatiba horren izenean inskribatuta dagoela jasotzen 
duena—hurrengo 6.2.a) oinarrian adierazitakoaren arabera, eta maiatzaren 31ko 5/2005 
Foru Arauaren 12. artikuluaren inguruabarretan sartuta ez badaude. Kasu honetan, es-
kaera bakarra aurkeztuko du dirulaguntza eskatzen duen etxebizitza-kooperatibak.

4. Baldintza horiek guztiak eskabideak aurkezteko epea amaitzen den egunean 
bete beharko dira, eta prozedura izapidetzen ari den bitartean mantendu beharko dira, 
diru-laguntzaren justifikazioa aurkeztu arte.

Eskatzaileak izan daitezkeen guztiek aurreikusita izan behar dute diru-laguntza ja-
sotzeko esku-hartzea 2024an egitea. Horretarako, zenbait alderdi egiaztatu beharko di-
tuzte: badutela jarduera egiteko titulu juridiko egokia eta nahikoa, badutela Euskal Kultur 
Ondarearen maiatzaren 9ko 6/2019 Legeak aipatzen duen aurretiazko baimena, Kultura 
Ondarearen Zerbitzu honek emana, esku-hartze horrek eskatzen dituen beste baimen, 
lizentzia eta baimen batzuk lortu izana, eta diru-laguntzen arloko foru-araudiak oro har 
ezartzen dituen baldintzak eta foru dekretu honen bidez onartutako oinarrien baldintza 
zehatzak betetzea.

5.  Honako hauek ezin izango dute diru-laguntza edo laguntzarik eskatu ez haien 
onuradun izan, baldin eta:

a)   Berdintasunerako eskubidea eta sexu-diskriminaziorik eza urratzeagatik zeha-
pen irmoa izan badute administrazio-bidean, edo lan-arloan edo zigor-arloan;

b)   Beren helburuak, onarpen- edo sarbide-sistema, funtzionamendua, ibilbidea, 
jarduera, antolaketa edo estatutuak emakumeen eta gizonen berdintasunaren 
printzipioaren aurkakoak badira;

c)   Emakumeen eta gizonen berdintasunerako eta emakumeen aurkako indarkeria 
matxistarik gabe bizitzeko Legearen testu bategina onartzeko, martxoaren 16ko 
1/2023 Legegintzako Dekretuak III. tituluan edo Emakume eta Gizonen Berdinta-
sun Eraginkorrerako martxoaren 22ko 3/2007 Lege Organikoak ala Emakumeen 
eta Gizonen Berdintasunerako ekainaren 20ko 4/2018 Foru Arauak xedatutako 
eskakizunak betetzen ez dituztenak.

II. TITULUA
ARAUBIDE JURIDIKOA

3. oinarria.—Araudi aplikagarria
1.  Foru-dekretu honetan jasota ez dagoenerako, honako hauek aplikatuko dira: 

Foru Administrazioak ematen dituen dirulaguntzen araubide juridiko orokorra arautzen 
duen maiatzaren 31ko 5/2005 Foru Araua eta martxoaren 23ko 34/2010 Foru Dekretua-
ren bidez onetsitako Dirulaguntzen Erregelamendua, baita Administrazioen Publikoen 
Administrazio Prozedura Erkidearen urriaren 1eko 39/2015 Legea, Sektore Publikoaren 
Araubide Juridikoaren urriaren 1eko 40/2015 Legea, Administrazio Elektronikoaren es-
parruan Elkarreragingarritasunaren Eskema Nazionala arautzen duen urtarrilaren 8ko 
4/2010 Errege Dekretua, Segurtasunaren Eskema Nazionala arautzen duen maiatzaren 
3ko 311/2022 Errege Dekretua, Datu pertsonalen babesari eta eskubide digitalen ber-
meari buruzko abenduaren 5eko 3/2018 Lege Organikoa, eta bere izaeragatik aplikatze-
koa izan daitekeen beste edozein arau-xedapen.

4. oinarria.—Arau-hausteak eta zehapenak
Arau-hauste eta zehapenei dagokienez, Foru Administrazioak ematen dituen diru-la-

guntzen araubide juridiko orokorra arautzen duen 2005eko maiatzaren 31ko 5/2005 Foru 
Arauaren IV. tituluan xedatutakoa ezarriko da, bai eta arau hori garatzen duen erregela-
menduaren IV. tituluan xedatutakoa ere.

III. TITULUA
PROZEDURA

5. oinarria.—Eskabideak aurkezteko lekua eta epea
1.  Pertsona fisikoen kasuan, eskabideak Bizkaiko Foru Aldundiko Kultura Onda-

rearen Zerbitzuan aurkeztu ahal izango dira (María Díaz de Haro kalea, 11 zk., Bilbo), 
astelehenetik ostiralera, 8:30etik 13:30era, edo Administrazio Publikoen Prozedura Erki-
dearen 2015eko urriaren 1eko 39/2015 Legearen 16.4. artikuluan ezarritako eran.

Horrez gainera, aukera egongo da eskabideak Bizkaiko Foru Aldundiaren egoitza 
elektronikoaren bidez aurkezteko:

—  https://www.ebizkaia.eus/eu/hasiera
2.  Etxebizitza-kooperatibak kasuan, Administrazio Publikoen Prozedura Erkidearen 

2015eko urriaren 1eko 39/2015 Legearen 14.2. artikuluan xedatutakoarekin bat, Bizkai-
ko Foru Aldundiaren egoitza elektronikoaren bidez aurkeztu beharko dira eskabideak:

—  https://www.ebizkaia.eus/eu/hasiera
Egoitza elektronikoko izapideen katalogoan dago foru-dekretu honen laburpen-fitxa.
3.  Eskabideak aurkezteko epea 20 egun naturalekoa izango da, foru dekretu hau 

Bizkaiko Aldizkari Ofizialean argitaratu eta hurrengo egunetik aurrera.

6. oinarria.—Eskabidearekin batera aurkeztu beharreko agiriak eta betekizunak
1.  Eskabidea Bizkaiko Foru Aldundiaren egoitza elektronikoaren bidez aurkeztuz 

gero, egoitzan egongo dira eskuragarri eskabidearen eredu ofizialak, bete eta aurkeztu 
ahal izateko, 39/2015 Legearen 66.6. artikuluan ezarritakoarekin bat:

—  https://www.ebizkaia.eus/eu/hasiera
Gainerako kasuetan, diru-laguntzen eskabideak behar bezala betetako ereduan aur-

keztu beharko dira; helbide honetan eskura daiteke inprimakia:
—  http://www.bizkaia.eus//kulturadirulaguntzak
2.  Kasu bietan, eskabideekin batera hurrengo ataletan eskatutako dokumentazio 

aurkeztu beharko da, interesdunak berak edo eskatzailearen ordezkariak sinatuta:
a)   Higiezinaren Jabetza Erregistroaren ohar soila edo ziurtagiria -diruz lagundu dai-

tekeen esku-hartzearen xede den higiezina pertsona edo erakunde eskatzailea-

ren izenean inskribatuta dagoela jasotzen duena- eskabideak aurkezteko epea 
amaitu aurreko azken hiru urteetan emandakoa. Eskatzailea jabekidetza-erregi-
meneko titularra bada, gainerako jabekideen baimena edo adostasuna eta par-
taidetzaren ehunekoa aurkeztu beharko ditu.

b)   Esku-hartzeak Jabetza Horizontaleko Erregimenean sartutako ondasunetan egi-
ten badira, jabe den pertsona fisiko bakoitzaren eskaera bakoitzarekin batera, 
esku-hartzerako baimena ematen duen jabekideen elkargoaren erabakia aur-
keztuko da, eskatzaileak higiezinean duen partaidetza-portzentajea adierazita.

c)   Eusko Jaurlaritzako Kultur Ondarearen Zuzendaritzak emandako ziurtagiria. 
Ziurtagiri hori izan ezean, 1. oinarriaren 2. b) 3) atalean aipatzen diren higiezi-
naren ondare-balioak Bizkaiko Foru Aldundiko Kultura Ondarearen Zerbitzuko 
teknikariek zehaztuko dituzte.

d)   Esku-hartzea egiteko eskuespen, lizentzia, baimenak eta lizentzien luzapenak 
(lizentziak iraungi direnean) eskuratu dituela egiaztatzeko agiria. Salbuetsita ge-
ratzen da txostena edo ebazpena egitea zerbitzu honi badagokio. Kasu horretan, 
espedienteari ofizioz erantsiko baitzaio.

e)   Berritzeko eraikuntza esku-hartzearen burutzapen proiektua. Horrek higiezina-
ren egoeraren deskripzioa eta egin beharreko lanen memoria (materialak eta 
kalitatea jasoko ditu), neurketen egoera, eta BEZik gabeko aurrekontu xeheka-
tua izan behar ditu. Diru-laguntza jaso duen esku-hartzea burutzeko gehienezko 
epeak beren beregi adierazi beharko dira.

    Eskatzaileek kontuan izan beharko dute, foru-dirulaguntzaren onuradun izanez 
gero, ondoren gutxienez hiru hornitzaileren eskaintzak eskatu dituztela egiaz-
tatzen duen agiri bidezko justifikatu beharko dutela, baldin eta Sektore Publi-
koaren Kontratuen berezko araudian kontratu txikirako ezarritako zenbatekoak 
gainditzen badira (40.000 euro obra-kontratua bada, eta 15.000 euro hornidu-
ra- edo zerbitzu-kontratua bada, BEZik gabe) —salbu eta kontratuaren ezauga-
rri bereziak direla-eta merkatuan ez badago halakorik egin dezakeen erakunde 
nahikorik edo gastua eskabidea aurkeztu aurretik egin bada— 17.2.e) oinarrian 
dirulaguntzaren justifikazioari buruz ezarritakoaren arabera.

    Proiektuaren aurrekontua ez denean osorik burutzen 2024. urterako agiri tekniko 
osagarriak aurkeztuko dira: 2024ko abenduaren 31ra arte burutuko den proiektu 
zatia eta aurrekontuko zein partida edo unitate erabiliko diren zehatz azaltzeko 
agiriak.

    Halaber, aurkeztutako proiektuaren barruan, diru-laguntza jaso dezaketen obrez 
gain, bestelakoak ere sartzen direnean, agiri tekniko osagarriak aurkeztuko dira 
ere, diru-laguntzaren xede den proiektuaren zatia eta horri dagozkion aurrekon-
tuko partidak edo unitateak zehaztuta.

    Proiektua eta agiri tekniko osagarriak eskumena duen teknikariak sinatu behar 
ditu eta arlo horri dagokion elkargo profesionalak zigilatu.

f)   Higiezinari ezarri beharreko arautegiaren arabera proiekturik behar ez duten es-
ku-hartzeetan eta kontrataren aurrekontua 40.000 euro, BEZ-a kenduta, baino 
handiagoa ez bada, eta aldamiorik ez bada jarri behar, dokumentazio teknikoa 
sinplifikatu ahal izango da, baina, gutxienez, honako hauek aurkeztuko dira:

    1)   Egin beharreko obraren hedadura jasotzen duen memoria, kalitateak eta 
materialak zehaztuta.

    2)   Aurrekontua eta neurketak, partidak banakatuta, BEZa kenduta.
    3)   Egin beharreko obra azaltzen duen krokisa, neurri zehatzak eta benetakoak 

adierazita.
    Arlo horretan eskumena duen profesionalak ez du adierazitako dokumentazio 

teknikoa sinatu beharrik, eta, horren ondorioz, ez da ikus-onespenik eskatuko.
g)   Proiektuan jaso gabe dauden eta esku-hartzeari loturiko beste gastu batzuen 

justifikazioa eta azalpena (BEZik gabe beti): proiektuak idazteko gastuak berri-

tu beharreko higiezinaren egoeraren edo patologien gaineko ikerlan, azterketa 
eta entseguenak (azterketa geoteknikoa, egitura-azterketa…); bisatuak, lanak 
egiteagatik ordaindu beharreko tasak eta beste udal karga batzuk; segurtasu-
naren eta osasunaren arloko koordinaziorako gastuak; obraren zuzendaritzako 
gastuak; eta esku-hartzea gauzatzeko beharrezkoak diren antzeko beste gastu 
batzuk.

h)   Foru dekretu honetako 10. oinarrian adierazitako balorazio irizpideak justifikatze-
ko gainerako agiriak.

i)   Legezko edo borondatezko ordezkaritza zuzenbidean baliozkoa den edozein bi-
tartekoren bidez egiaztatu beharko da.

j)   Eskatzailea etxebizitza-kooperatiba bat bada, kooperatibaren estatutuak eta 
Euskadiko Kooperatiben Erregistroan inskribatuta dagoela egiaztatzen duen 
ziurtagiria ere aurkeztu beharko ditu.

7. oinarria.—Dokumentazio egiaztagarria
1.  Dauden datu-bitartekaritzarako sistemen bidez, Bizkaiko Elkarreragingarritasun 

Nodoa erabilita, Euskara, Kultura eta Kiroleko Foru Saileko Kultura Ondarearen Zer-
bitzuak egiaztatu eta kontsultatu egingo ditu administrazio publikoek interesdunei eta 
haien ordezkariei buruz dituzten datuak, dekretu honen izapidetze administratiborako 
beharrezkoak direnean, interesdunak modu espresuan kontra dagoela adierazten ez 
badu. Kontra egonez gero, arrazoiak adierazteaz gainera, behar diren datuak edo doku-
mentuak aurkeztu beharko dira.

Datu horiek honako hauek dira:
a) Banku kontuaren titulartasun datuak.
    Eskatzaileak uko egiten badio administrazioak bere bitartekoak erabiliz bankuko 

datuak egiaztatzeari, kasu horietan bakarrik, banku-helbideratzearen fitxa behar 
bezala beteta aurkeztu beharko da, egoitzan edo web orrian eskuragarri dagoen 
eredu ofizialaren bitartez:

    — http://www.bizkaia.eus/kulturadirulaguntzak
b)   Zerga-betebeharrak egunean dituela egiaztatzen duen ziurtagiria.
c)   Gizarte Segurantzarekiko betebeharrak egunean dituela egiaztatzen duen ziur-

tagiria.
Nolanahi ere, arrazoi teknikoak direla eta, ezinezkoa bada elkarreragingarritasunera 

jotzea, Kultura Ondarearen Zerbitzuak izapideak egiteko beharrezkotzat jotzen dituen 
datuak edo dokumentuak eskatu ahal izango ditu.

Datu horiek eskuratzeko modua bat etorriko da Datu pertsonalen tratamenduari eta 
datu horien zirkulazio askeari dagokienez pertsona fisikoak babesteari buruzko Europa-
ko Parlamentuaren eta Kontseiluaren 2016ko apirilaren 27ko 2016/679 Erregela-men-
duan (EB) eta erregelamendu hori garatzen duen araudian ezarritakoarekin, baita Datu 
pertsonalak babestu eta eskubide digitalak bermatzeko 2018ko abenduaren 5eko 3/2018 
Lege Organikoan ezarritakoarekin ere.

8. oinarria.—Eskabideak zuzentzea eta hobetzea
1.  Eskabideak behar bezala beteta ez badaude, edo horiek ez badute foru dekretu 

honetan eskatutako agirietakoren bat, orduan interesdunari agindeia egingo zaio, hamar 
(10) egun balioduneko epearen barruan hutsunea zuzendu edo beharrezko agiriak aur-
kez ditzan, eta jakinaraziko zaio horrela egiten ez badu, eskabidean atzera egin duela 
ulertuko dela eta, behin ebazpena emanda, eskabidea artxibatu egingo dela.

2.  Edonola ere, Euskara, Kultura eta Kiroleko Foru Sailak aurkezten diren eska-
bideak behar bezala ulertzeko eta ebaluatzeko beharrezkotzat jotzen duen informazio 
osagarri guztia eskatu ahal izango du.

9. oinarria.—Diru-laguntza emateko prozedura
Diru-laguntzak norgehiagoka sistema erabiliz, hau da, aurkeztutako eskabideak al-

deratuko dituen epaimahai kalifikatzaile bat eratuz emango dira; epaimahai horrek, 10. 
oinarrian ezarritako balorazio-irizpideak kontuan hartuta, aurkeztutako eskabideen ar-
teko lehentasun-ordena ezarriko du, eta foru diru-laguntzak puntuaziorik altuenak lortu 
dituztenei emateko proposamena aurkeztuko du, betiere aurrekontu-partidan ezarritako 
zenbatekoa muga izanik.

Ondorioz, aurrekontu-partida horren mugak eragozten badu 10. oinarriko 2. paragra-
foan ezarritako gutxieneko puntuazioa lortu duten eskabide guztiei foru-diru-laguntzak 
esleitzea, puntuazio handiena dutenei esleitzea proposatuko da, eskabide bakoitzaren 
lehentasun-hurrenkerari jarraituz, dagokion zenbatekoa agortu arte.

Era berean, zenbait eskabidek lehentasun-ordena bera badute puntuazio bera lortu 
dutelako, eta puntuazio handieneko eskabideei dagozkien diru-laguntzak esleitu ondo-
ren, haietarako dagoen zenbatekoa ez bada iristen dagozkien diru-laguntzen guztizko 
zenbatekoari erantzuteko, hauei aplikatutako diru-laguntzaren ehunekoa murriztuko da, 
harik eta erabilgarri dagoen zenbatekoa agortu arte.

10. oinarria.—Diru-laguntzak ebaluatzeko irizpideak
1.  Foru dekretu honek azaltzen dituen diru-laguntzak norgehiagoka sistema bidez 

emango direnez lehentasun-ordena ezartzeko, epaimahai kalifikatzaileak honako irizpi-
de hauek eta haien haztapena hartuko ditu kontuan. Gehienez ere 100 puntu emango 
dira, honela:

a)   Eraikuntza esku-hartzea kultur ondarearen kontserbazioaren ikuspuntutik eginda 
dagoen, hau da, esku-hartzeak eraginik duen higiezinaren ondare-interesa duten 
elementu espezifikoetan. Horregatik, gehienez 30 puntu emango dira.

b)   Higiezinak kulturaren ikuspegitik duen balio edo interesa. Horregatik, gehienez 
20 puntu emango dira.

c)   Proiektuan aurkeztutako konponbideen kalitatea eta konponbide horiek kultur 
ondarea zabaltzen duten eragina. Horregatik, gehienez 30 puntu emango dira.

d)   Esku-hartzearen premia-gradua, hau da, esku-hartzea atzeratzerik dagoen ala 
ez; kasu guztietan bermatu beharko da kultura-ondasuna zuen kontserbatzen 
dela. Horregatik, gehienez 20 puntu emango dira.

2.  Epaimahaiaren iritziz gutxienez ere 60 puntu lortzen ez dituzten proposamenak 
baztertu egingo dira.

3.  Proiektua eta gastuen aurrekontua diruz lagun daitezkeen esku-hartzeei dagoz-
kiela egiaztatu ondoren, edo, hala badagokio, diruz lagundu ezin diren gastuen arazketa 
eta/edo bidezko diren aurrekontu-doikuntzak egin ondoren, diru-laguntzaren zenbatekoa 
zehaztuko da, lortutako puntuen arabera, eta ezingo du inoiz honako kopuru hauetako 
txikiena gainditu (BEZa kenduta):

a)   Dirulaguntza kalkulatzeko kontuan hartutako gastu orokorren aurrekontuaren 
%50.

b)   Eskatutako diru-laguntzaren zenbatekoa; hala ere, beste diru-laguntza batzuk 
jasoz gero, berariaz ezarritakoa aplikatuko da.

c)   Laurogeita mila euro (80.000 euro) birgaitu beharreko higiezin bakoitzeko.
4.  Gastuen aurrekontu orokortzat hartuko dira, alde batetik, exekuzio-proiektu 

ikus-onetsian edo aurkeztutako dokumentazio teknikoan izendatutako kontrata bidezko 
aurrekontuaren batura, eta, bestetik, esku-hartzearekin zuzenean lotutako beste gastu 
batzuk, 6.2.g) oinarrian zehaztu direnak, beti BEZ barik. Ikuspegi horretatik, aurkezten 
diren fakturen BEZa ez da kontuan hartuko diruz laguntzeko.

11. oinarria.—Aholkularitza
Foru dekretu hau dela-eta sortutako zalantza edo kontsulta guztiak argitzeko beha-

rrezkoa den laguntza teknikoa edo aholkularitza eskainiko ditu Bizkaiko Foru Aldundiko 

Euskara, Kultura eta Kirol Saileko Ondarearen Zerbitzuak. Horretarako interesdunen es-
kura dago web orrian:

— http://www.bizkaia.eus/laguntzaileOndarea

12. oinarria.—Epaimahai Kalifikatzailea
1.  Aurkeztutako eskabideak aztertu eta ebaluatzeko, epaimahai kalifikatzaile bat 

eratuko da. Epaimahaikideak Euskara, Kultura eta Kiroleko foru diputatuak izendatuko 
ditu, foru agindu bidez.

Epaimahai hori osatzen duten pertsonek behar besteko gaitasun teknikoa, adminis-
tratiboa, funtzionala eta zuzendaritzakoa izango dute eskabideetan eskatzen diren be-
tekizunak behar bezala baloratzeko eta deialdi honen xede diren higiezinen gaineko 
esku-hartzeak baloratzeko.

Halaber, izendapen hori egiteko Emakumeen eta Gizonen Berdintasunerako ekaina-
ren 20ko 4/2018 Foru Arauaren 44. artikuluan ezarritakoa beteko da.

2.  Epaimahai kalifikatzaileak, diru-laguntzak emateko irizpideak kontuan hartuta, 
ebazpen-proposamena aurkeztuko dio Euskara Kultura eta Kirol Saileko foru diputatuari, 
behin betiko ebazpena eman dezan.

13. oinarria.—Ebazpena
1.  Foru Administrazioak ematen dituen diru-laguntzen araubide juridiko orokorra 

arautzen duen maiatzaren 31ko 5/2005 Foru Arauaren 22.4. artikuluan xedatutakoa be-
tez, deialdi honetan, interesdunei ez zaie, lehenbizi behin-behineko ebazpen-proposa-
mena eman, eta, gero, entzunaldiaren izapidea eskainiko, zeren prozeduran interesdu-
nek ekarri dituzten egitateak, alegazioak eta frogak besterik ez baitira jaso eta kontuan 
hartuko.

2.  Deialdia ebatzi baino lehen, Kultura Ondarearen Zerbitzuak eskatzaileek zer-
ga-betebeharrak eta Gizarte Segurantzarekikoak egunean dituztela egiaztatuko du. Ha-
laber, egiaztatuko du ez direla zordun dirulaguntza itzuli behar dutela-eta. Horren egiaz-
tapena egin ondoren, eskatzaileren batek betebehar horietako bat, edozein, ez duela 
betetzen ikusten bada, agindeia egingo zaio hamar (10) eguneko epean egoera hori 
erregulariza dezan, eta ohartaraziko zaio hori egiten ez badu bere eskabidean atzera 
egindakotzat joko dela, behin ebazpena emanda.

3.  Ebazpena emateko eta jakinarazteko epea sei (6) hilabetekoa izango da, eska-
bideak aurkezteko epea amaitzen denetik hasita, eta, edozein kasutan, deialdia 2024. 
urtean ebatzi behar da.

Euskara, Kultura eta Kirol Saileko foru diputatuak emango du ebazpena, Epaimahai 
Kalifikatzaileak proposamena eginda.

Epe hori eskabideari buruzko ebazpen adierazirik eman gabe igarotzen bada, es-
kabidea ezetsitzat joko da; hala ere, geroago ebazpen adierazia eman ahal izango da.

4.  Deialdi hau ebazteko ematen den foru agindua deialdi publiko honetarako eska-
bidea aurkeztu duten interesdunei jakinaraziko zaie; horretarako, iragarkia argitaratuko 
da Bizkaiko Aldizkari Ofizialean. Interesdunei posta ziurtatu bidez ere bidaliko zaie jaki-
narazpena, salbu eskabidea Bizkaiko Foru Aldundiaren egoitza elektronikoaren bidez 
aurkeztu dutenei, egoitza elektronikoan agertzeko sistemaren bidez jakinaraziko bai-
tzaie.

Ebazpenean, berariaz azalduko da foru agindu horrek administrazio-bidea amaitzen 
duela eta haren aurka berraztertze-errekurtsoa aurkeztu ahal diola interesdunak Bizkai-
ko Foru Aldundiko Euskara, Kultura eta Kirol Saileko foru diputatuari, foru agindua jaki-
narazi eta hurrengo egunetik hilabete (1) pasatu baino lehen, edo, bestela, Administra-
zioarekiko auzi-errekurtsoa aurkez dezakeela, era berean zenbatutako bi (2) hilabeteko 
epea pasatu baino lehen.

14. oinarria.—Bateragarritasuna beste diru-laguntza batzuekin
1.  Foru dekretu honetako diru-laguntzak bateragarriak izango dira helburu bererako 

Estatuko, Europar Batasuneko edo nazioarteko edozein administraziok edo erakunde 
publikok zein pribatuk ematen dituzten diru-laguntza, laguntza, diru-sarrera edo baliabi-
deekin.

2.  Diru-laguntza emateko kontuan hartu diren inguruabarretakoren bat aldatzen 
bada, eta betiere aldi berean udalerrietako, autonomia-erkidegoetako, estatuko edo na-
zioarteko beste administrazio edo erakunde publiko batek emandako beste diru-lagun-
tza, laguntza, sarrera edo baliabideren bat lortzen bada, gerta liteke diru-laguntza ema-
teko ebazpena aldatzea, zeren foru dekretu honen bitartez araututako diru-laguntzen 
zenbatekoa, bakarrik zein beste diru-laguntza edo laguntza batzuekin bat eginda, inolaz 
ere ezin baita izan onuradunak egin beharreko jardueraren kostua baino handiagoa.

IV. TITULUA
DIRU-LAGUNTZAREN KUDEAKETA ETA JUSTIFIKAZIOA

15. oinarria.—Diru-laguntza ordaintzea
1.  Deialdi hau ebazten duen foru agindua Bizkaiko Aldizkari Ofizialean argitaratu 

eta handik hamar egun baliodunera onuradunak ez badio berariaz eta idatziz eskaerari 
uko egiten, ulertuko da onuradunak onartu egin duela, eta Kultura Ondarearen Zerbi-
tzuak diru-laguntzaren zenbatekoaren ordainketa izapidetzen hasiko da, Ogasun eta Fi-
nantzen Foru Sailean; horretarako, onuradunei ez zaie inolako bermerik eskatuko

2.  Diru-laguntza ordaindu aurretik, egiaztatu egingo da onuradunek egunean dituz-
tela hala zerga betebeharrak nola Gizarte Segurantzarekikoak. Halaber, egiaztatuko du 
ez direla zordun diru laguntza itzuli behar dutela-eta.

Eginiko egiaztapenaren ondorioz, onuradunetariko batek betebehar horietako edo-
zein ez duela betetzen ikusten bada, agindu-deia egingo zaio hamar eguneko epearen 
barruan egoera hori erregulariza dezan, hori egiten ez badu onartutako diru-laguntza 
eskubidea galdu egingo duela ohartaraziz.

16. oinarria.—Diru-laguntza onuradunaren borondatez itzultzea
1.  Maiatzaren 31ko 5/2005 Foru Araua garatzen duen diru-laguntzen araudia onar-

tzen duen martxoaren 23ko 34/2010 Foru Dekretuaren 76. artikuluak ezartzen duenare-
kin bat eginez, pertsona onuradunak Bizkaiko Foru Aldundiak emandako diru-laguntza 
itzultzea erabaki dezake erakunde horrek aurretik eskatu ez badio ere. Kasu horretan, 
Bizkaiko Foru Aldundiak diru-laguntzaren itzulketa egin arteko berandutze-interesak kal-
kulatuko ditu, aipatutako 76. artikuluan xedatzen denarekin eta 5/2005 Foru Arauaren 
34. artikuluan ezarritakoarekin bat eginez.

2.  Onuradunak eskatuta foru diru-laguntza itzultzeko ordainketa-gutun bat erabili 
behar da. Ordainketa-gutun hori Kultura Ondarearen zerbitzuko bulegoetan izapidetuko 
da, onuradunak eskaera aurkeztu eta gero. Ordainketa-gutun horretan honako hauek 
adierazi behar dira: itzuli beharreko zenbatekoa (printzipala eta berandutze-interesak), 
ereduaren kodea eta diru-sarreraren zergatia, itzuli behar den diru-laguntzari erreferen-
tzia eginda.

3.  Foru diru-laguntzaren onuradunak finantza-erakunde batean egin dezake or-
dainketa. Ordaindu eta gero, ordainketaren kopia edo diru-sarreraren frogagiria bidali 
beharko dio Euskara, Kultura eta Kirol Saileko Kultura Ondarearen zerbitzuari.

17. oinarria.—Justifikazioa egiteko epea eta era
Foru dekretu honen bitartez araupetutako diru-laguntzen onuradunek, honako kon-

promiso hauek bete beharko dituzte:
1.  2024an, dirulaguntza kalkulatzeko kontuan hartutako aurrekontua gauzatzea, 

aurkeztutako proiektu osoari dagokiona edo, hala badagokio, 2024an exekuta-

tu beharreko partida guztiei dagokiena, 6.2.e) oinarriaren bigarren paragrafoan 
adierazitakoaren arabera.

2.  Bizkaiko Foru Aldundiaren martxoaren 23ko 34/2010 Foru Dekretuaren bidez 
onartutako Dirulaguntzei buruzko Erregelamenduaren 57. artikuluaren arabera, 
Bizkaiko Foru Aldundiko Euskara, Kultura eta Kirol Sailaren aurrean justifikatu 
behar da proiektua egin dela, dirulaguntza emateko oinarri izan ziren baldintzak 
bete direla eta diruz lagundutako proiektuaren azken zenbatekoaren gastua apli-
katu dela. Horretarako, justifikazio-inprimakia aurkeztu behar da 2025eko otsai-
laren 27ra arte (hori barne), behar bezala beteta eta eskatzaileentzat eskuraga-
rri, web-orriaren bidez:

  — http://www.bizkaia.eus//kulturadirulaguntzak
Gainera atxikitu beharko da bai eta diru-laguntzaren xedea den egitatea egiaztatzeko 

dokumentazioa. Agiri hauek, behintzat, aurkeztu behar dituzte:
a)   Diruz lagundutako jardueren garapena azaltzeko memoria; zehaztu behar da jar-

duerak noraino gauzatu diren, eta adierazi behar da nolako eragina duen dekretu 
honen helburu den ondare higiezinaren kontserbazioan eta/edo zaharberritzean. 
Memoria horretan, diruz lagundutako esku-hartzearen aurretik eta ondoren higie-
zinaren egoera egiaztatzen duen argazki-materiala jaso beharko da.

b)   Egindako obra zehazten duen ziurtagiria, eskumena duen teknikariak sinatuta; 
bertan, benetan erabilitako aurrekontuko partidak zehaztuko dira.

c)   Gastuen frogagiriak: diruz lagundutako esku-hartzea egitearen ondorioz sortu-
tako gastuen fakturak edo haien fotokopiak; aurkeztutako gastu-aurrekontuaren 
zenbatekoa justifikatu behar dute faktura horiek, eta 2024ko urtarrilaren 1etik 
2024ko abenduaren 31ra arteko data izan behar dute; hauek izan ezik: proiektua 
eta/edo gainerako dokumentazio teknikoa idazteko gastuei dagozkien fakturak 
eta proiektuaren gaineko bisatuari, tasei eta gainerako udal kargei dagozkienak. 
Faktura horien data 2023koa izan ahal izango da, baina inola ere ez 2023ko 
urtarrilaren 1aren aurrekoa.

    Halaber, aipatutako faktura horien ordainketa-frogagiriak ere erantsi behar dira.
d)   Diruz lagundutako jarduerari dagozkion diru-sarrera eta gastuen behin betiko ze-

rrenda xehatua.
e)   Diruz laguntzeko gastuaren aurrekontua justifikatzeko, foru diru-laguntzaren per-

tsona onuradunak egiaztagiriak aurkeztu behar ditu, gutxienez hiru hornitzailek 
egin dizkioten eskaintzak justifikatzeko, baldin eta Sektore Publikoaren Kon-
tratuen berezko araudian kontratu txikirako ezarritako zenbatekoak gainditzen 
badira (40.000 euro obra-kontratua bada, eta 15.000 euro hornidura- edo zer-
bitzu-kontratua bada, BEZik gabe), salbu eta kontratuaren ezaugarri bereziak 
direla-eta merkatuan ez badago halakorik egin dezakeen erakunde nahikorik edo 
gastua eskabidea aurkeztu aurretik egin bada.

    Era berean, diru-laguntzaren justifikazioa Bizkaiko Foru Aldundiaren egoitza 
elektronikoan ere aurkeztu ahal izango du

    — https://www.ebizkaia.eus/eu/hasiera.
    Etxebizitza-kooperatibek dirulaguntzaren justifikazio bera aurkeztu beharko dute, 

Bizkaiko Foru Aldundiaren egoitza elektronikoan eskatutako datuak beteta:
    — https://www.ebizkaia.eus/eu/hasiera

18. oinarria.—Diru-laguntzaren onuradunaren beste betebehar batzuk
Onuradunak betebehar hauek ere izango ditu:
1.   Udalerrietako, autonomia-erkidegoetako, estatuko edo nazioarteko beste admi-

nistrazio edo erakunde publiko batek xede bererako emandako beste diru-la-
guntza, laguntza, sarrera edo baliabideren Kultura Ondarearen Zerbitzuari berri 
ematea.



ee
k:

 B
AO

-2
02

4a
05

2-
(I-

28
3)

BIZKAIKO ALDIZKARI OFIZIALA BAO
2024, martxoak 13. Asteazkena52. zk. 12. orr.

2.   Euskara, Kultura eta Kiroleko Foru Sailari laguntza ematea hala eskatzen bazaie, 
eta egin beharreko proiektuaren gaineko edozein informazio ematea (azterlanak, 
inkestak, datu estatistikoak, etab.).

3.  Euskara, Kulturako eta Kiroleko Foru Sailak, Ogasun eta Finantzen Foru Sailak 
eta Herri Kontuen Euskal Epaitegiak egiten dituzten egiaztapen-jardueren men-
pe jartzea.

4.   Diru-laguntza jaso ondoren diruz lagundutako esku-hartzea zabaltzeko erabil-
tzen den edozein euskarritan eta baliabidetan edo egiten den edozein aurkerpen 
publikotan, Bizkaiko Foru Aldundiaren babesa agerraraztea. Horretarako, Bizkai-
ko Foru Aldundiaren erakunde-irudiak ezarritako elementuak baliatuko dira nahi-
taez, eta logotipoaren aldamenean esaldi hau agertuko da hitzez hitz: «Bizkaiko 
Foru Aldundiak babestutako ekintza/Actividad subvencionada por la Diputación 
Foral de Bizkaia».

    Jarduerak justifikatzeko memorian, argazki bidez edo beste erreprodukzio-bide 
baten bidez egiaztatu beharko da nola zabaldu den publikoki Bizkaiko Foru Al-
dundiak diruz lagundutako esku-hartzeari emandako laguntza.

5.   Dohainik eta esklusibitaterik gabe, higiezinaren irudi grafikoa eta aurkeztutako 
dokumentazioan dagoen informazio teknikoa erabiltzen utziko dio Bizkaiko Foru 
Aldundiari, zabaltzeko edo/eta argitaratzeko, edozein baliabide edo formatu bi-
bliografiko, ikus-entzunezko, informatiko edo teknikaren erabilerak ahalbidetzen 
duen beste edozein erabiliz.

6.   Diru-laguntza emateko orduan kontuan izan den edozein alderdi objektibo edo 
subjektibok aldaketarik izan badu, Euskara, Kultura eta Kirol Sailari jakinaraztea, 
Foru Aldundiko Kultura Ondarearen Zerbitzuaren bidez.

7.   Euskara, Kultura eta Kirol Sailari, Foru Aldundiko Kultura Ondarearen Zerbitzua-
ren bidez, esku-hartzearen hasiera eta amaierako eguna jakinaraztea, eta fun-
tzioak edo kontrol ahalmenak egiteko eta diruz lagundutako esku-hartzea jarraitu 
eta ikertzeko modua erraztea.

8.   Deialdi honi dagokionez, foru diru-laguntza baten onuradunek bete egin behar 
dituzte 5/2005 Foru Arauaren 27. artikuluan eta Diru-laguntzen Erregelamendua-
ren 53. artikuluan azpikontratazioa dela-eta zehazten diren betekizunak eta de-
bekuak.

      Gehienez ere, diruz lagundutako jardueraren zenbatekoaren % 90 azpikontrata-
tu ahal izango da.

9.    Diruz lagundutako proiektua gauzatzen den bitartean, Emakumeen eta Gizonen 
Berdintasunerako 2018ko ekainaren 20ko 4/2018 Foru Arauaren 3 artikuluak. 
jasotzen dituen printzipio nagusiak gordetzea, eta bereziki ez erabiltzea hizkera 
sexistarik dokumentuetan, ikus-entzunezkoetan eta gisakoetan (idatzizkoetan 
zein digitaletan eta abar).

10.    Bizkaiko Foru Administrazioak emandako diru-laguntzen araubide juridiko 
orokorra arautzen duen maiatzaren 31ko 5/2005 Foru Arauaren 13. artiku-
luan eta Bizkaiko Foru Aldundiaren martxoaren 23ko 34/2010 Foru Dekre-
tuaren bidez onetsi den Diru-laguntzen Erregelamenduaren 54. artikuluan 
eta hurrengoetan ezarritako gainerakoak.

19. oinarria.—Itzultzea
1.  Jasotako dirulaguntza itzuli beharko da, bai eta dagozkion berandutze-interesak 

ere aurreko oinarrietan ezarritako betebeharren bat edo batzuk betetzen ez direnean, 
edo 5/2005 Foru Arauaren 33. artikuluan edo Bizkaiko Foru Aldundiaren martxoaren 
23ko 34/2010 Foru Dekretuaren bidez onartutako Dirulaguntzen Erregelamenduan au-
rreikusitako arrazoiren bat gertatzen denean, besteak beste:

a)   Diru-laguntza lortzeko, bete beharreko baldintzak faltsutu edo laguntza jasotzea 
galaraziko luketen datuak ezkutatzen direnean.

b)   Xedea, jarduera, proiektua edo diru-laguntza emateko funtsa den jokaera 
oso-osorik edo zati batean betetzen ez denean.

c) Justifikazioaren betebeharra ez betetzea.
d)   Dirulaguntza nahiko edo behar bezala justifikatzen ez bada, justifikatu ez den 

dirulaguntzaren zatia eta sortutako berandutze-interesak itzuli beharko dira, ho-
rretarako Euskara, Kultura eta Kirolaren Saileko Ondare Zerbitzuak eskaera egin 
ondoren.

e)   Ezarritako kontrol-jarduerak egiteari uko egiten bazaio edo eragozpenak jartzen 
badira.

f) Foru dekretu honetan jasotako gainerako baldintzak betetzen ez badira.
2.  Diru-laguntza jaso duen jardueraren kostua baino finantziazio gehiago jasotzen 

bada, diru-laguntza itzuli beharko da.

20. oinarria.—Datu pertsonalen babesa
Aplikatu beharrekoa izango da Datu Pertsonalen Babesari eta Eskubide Digitalen 

Bermeari buruzko abenduaren 5eko 3/2018 Lege Organikoa, eta aurrekoetan xedatzen 
ez denerako edo aurrekoen ordez aplikatu beharreko gainerako araudia.

21. oinarria.—Aurrekontuko partida
1.  Deialdi honetako dirulaguntzak emateko laurehun mila euroko (400.000 euros) 

aurrekontu-muga honela banatuko da:
a)   Pertsona fisikoei dirulaguntzak emateko, hirurehun eta berrogeita hamar mila 

euro (350.000 euros), 2024ko ekitaldiko 0404 G/336107/76900/0000 2007/0153 
aurrekontu-partidaren kargura.

b)   Etxebizitza-kooperatibei dirulaguntzak emateko, berrogeita hamar mila euro 
(50.000 euros), 2024ko ekitaldiko 0404 G/336107/74300/0000 2007/0153 aurre-
kontu-partidaren kargura.

Banaketa hori gutxi gorabeherakoa izango da, eta, Bizkaiko Foru Aldundiaren mar-
txoaren 23ko 34/2010 Foru Dekretuaren bidez onartutako Dirulaguntzei buruzko Errege-
lamenduaren 43. artikuluko 4. eta 5. atalen arabera, deialdia ebatzi baino lehen aldatu 
ahal izango da, Euskara, Kultura eta Kirol Saileko foru diputatuaren foru-agindu bidez.

Horrela, bada, Bizkaiko Aldizkari Ofizialean argitaratuko dira kreditu erabilgarrien ai-
torpena eta behin betiko banaketa, gastu-espedientean beharrezkoak diren aldaketak 
egin ondoren. Publizitate horrek ez du esan nahi eskabide berriak aurkezteko epea ireki 
behar denik, ez eta ebazteko epea berriro zenbatzen hasi behar denik ere.

2.  Eskabide guztiak ebatzi ondoren, emandakoa aurrekontuetako goreneko muga-
ra helduko ez balitz, gastu-baimenaren deuseztapena tramitatuko da soberan den zen-
batekoan.

